
					Halaman ini tervalidasi
184 Ketjakepannja barisan bashi bozouk.

 Barisan Rus soeda dateng deket itoe gedong, Dengen toenggang koeda bersendjata toembak dan snapan, pakeannja koening serta pake kopia koelit kambing dan spatoe tinggi bebrapa soldadoe kozak soeda koeroeng itoe gedong jang maoe direboet kombali dan di mana iaorang kira masi ada kawan-kawannja jang ditawan. Separonja ini barisan kozak soeda toeroen dari koeda aken masoek menjerang, separo lagi tinggal di depan tembok dan pasang snapannja.

 Tentara Toerki, barisan nizam dari Mohamed Ali, soeda berklai dengen gaga brani dan boenoe bebrapa soldadoe kozak jang maoe pandjet tembok tana dari itoe gedong. Setelah barisan kozak menjerang dari kiri kanan, soldadoe-soldadoe bashi bozouk soeda toenggang koedanja dan lari dari pintoe blakang, dikedjer oleh satoe barisan kozak, tapi tiada dapet ditahan. Itoe bei bangsa
Koerdi dan Soleiman bei soeda lari paling doeloe dan ambil djalan menoedjoe ka tepi soengi Donau, boeat singkirken dirinja dari tangan moesoenja.

 Sekarang soldadoe kozak berbalik menjerang pada barisannja Mohamed Ali jang tinggal sendiri aken bela itoe gedong, tetapi maski ia ada begimana gaga serta kosen, tiada nanti ia bisa melawan lama pada moesoenja jang kawannja ada tiga lipet ganda lebi besar dari barisan Toerki jang ada di sana.

 Sebab kawan-kawannja ada banjak jang mati dan loeka, Mohamed Ali moendoerken soldadoenja.

